
Вань странаосысь пролетйрийёс, огазеяське!

май 1941 ар

2-тй арзэ потэ. 

№-лэн дуныз 5 ког.

комнунизие
Реллкци эн алри •т. Пычас, УАССР, Коммунальной ульча, дом № 17,

чылт.т.-т, ятаж. Телефон № 14.

ВКГТЮ - пан 
Пычасской. 

райкомезлэн но 
Ряттоо, етлэн

органзы

Школаосын испытаниосты 
азинлыко ортчытоно

Кык нунал кылиз на 
школаосын испытаниос 
кутскытозь. 20 мае вань 
советской школаосын ды- 
шетскисьёслэсь ар ӵоже 
тодонлык басьтэмзэс эс- 
керон кутске. Испытаниос 
ортчытйсько вань классъ- 
ёсын, начальной школалэн 
IV  классысеныз кутскыса.

Районысьтымы вань шко- 
лаосын та вакыт испытани- 
ослы бадӟым дасяськон 
мынэ. Вань школаосын ся- 
мен ик испытаниослэн рас* 
писаниоссы лэсьтэмын ни. 
Дышетскиеь пиналъёс туж 
сюлмаськыса дасяськизы 
государственной эскерон- 
лы. Дышетйсьёс испыта- 
ниосты дасяськонлы бад- 
ӟым значение сётйзы. 
Б. Кибьяысь НСШ-ын, 
к ылсярысь, 10 май азелы 
вань классъёсын вань 
предметъёсъя контрольной 
уж ‘ёслэн результат‘ёссы 
ивортэмын вал ни, билет’- 
ёс лэсьтыса эскерыса да- 
сямын. Ар ӵоже ортчон 
программа вань предмет‘- 
ёсъя быдэстэмын. Та шко- 
лаысь дышетйсьёс пинал‘- 
ёслы испытаниослы да- 
еяськонъя бадӟым юрттэт 
сётйзы. Бере кылись пи- 
нал‘ёсын дополнительной 
занятиос регулярно мыно. 
I I I  четвертьын басьтэм 
урод отметкаосты та чет- 
верте пиналъёс тупатыны 
тыршизы. Комсомольской 
но пионерской организа- 
диос, озьы ик учком пи- 
налъёслы испытаниослы 
дасяськыны нуяалмысъ 
юрттӥзы. Озьы ке но, шко- 
ла ляб ужаз пиналъёслэн 
ачай-атайёсынызы. Испы- 
таниос ужпумен одйг роди- 
тельской собрание но лю- 
камын ӧй вал.

Испытаниослы дасясько- 
нэн бере ӧз кыльы Атаба- 
евоысь НСШ но. Татысь 
вань дышетйсьёс, исиыта- 
ниослэсь значенизэс вала- 
са, экзаменлы пыр-поч да- 
сяськизы.

Районын испытаниослы 
ляб дасяськем школаос но 
вань. Пычас шоролыко 
школаысь тросэз дыше- 
тйсьёс (Лапшина, Король- 
кова, Посадова но мукет‘- 
ёс) вопросникъёссэс бы-

дэстӥзы ке но контроль- 
ной уж ӧз ортчытэ на. 
Школаын дышетскисьёслэн 
успеваемостьсы вылэ гу- 
бем интые уллань усе. 
Озьы, I I I  четвертьын ус- 
певаемость школая 78 про- 
дент ке вал, IV  четверть- 
лэн нырысь толэзяз со 75 
процентозь васькиз. Пи- 
налъёслэн аней-атайёсы 
нызы пыр-поч уӝ ӧвӧл. 
Школаысь куд-ог дышет- 
скисьёслэн, нимысьтыз ик 
нылъёслэн, т а ч е т- 
в е р т е успеваемость- 
сы шӧдскымон лябӟиз. 
„Посредственно“ отметкаез 
адӟылымтэ дышетскисьёс 
ик умой отметка басьямысь 
дугдйзы. Дышетйсьёс та 
ужлы кулэ саклык ӧз вис‘- 
ялэ, дышетскисьёслэн 
анай-атайёссы палэнэ кы- 
лизы. Дышетӥсьёслэн но 
пинал‘ёслэн анай-атайёссы- 
лэн ӧжыт сюлмаськемены- 
зы йырин куд-ог дышет- 
екисьёслы испытаниос 
туж  каячи ик уз йӧтэ.

Испытаниослы дасясько- 
нэз озьы ик асэрказ лэзи- 
зы Пойкинской начальной 
школа—заведующоез Га- 
врилов, Гордошурской — 

1 Бордцов, Б . Берязнякской 
школа—заведующоез Са- 
довников. Та школаосын 
билетъёс лэсьтыса татчы- 
озь дасямтэ на. Ортчем 
материалэз повторять ка- 
рон плантэк мынэ, бере 
кылисьёсын дополнитель- 
ной занятиос у г  ортчыт‘- 
ясько. Дышетскисьёслэсь 
предмет тодэмзэс гинэ тре- 
бовать каро, восплтатель- 
нойуж ӧвӧл, юн дисципли- 
на пуктымтэ.

Тулыс проверочной ис- 
пытаниос котькуд школа- 
лэсь бамзэ возьматозы, ды- 
шетскисьёслэсь тодонлык 
басьтэмзэс, дышетйсьёс- 
лэсь пинал‘ёслы тодонлык 
сётыны тыршемзэс дун‘- 
ялозы.

Испытаниосты азинлыко 
оргчытон понна вань ды- 
шетйсьёслы, дышетскись- 
ёслы, комсомольской но 
пионерской организациос- 
лы по родительёслы сюл- 
маськоно. Испытаниосты 
организованно ортчытоно.

Дышетскисьёс колхозлы юртто
Карамбай школаысь ды- 

шетскисьёс „20 лет Ок- 
тября" колхозлэн бусыаз 
потыса кылем шутэтскон

нуналэ 5,5 гектар узьым 
мажсазы. Туннэ но соос 
усъяны потыны вераськи- 
зы.

Максимов.

Кизенз^с быд.йзы
Александровской сельсо- 

ветысь „Путь Ленина“ кол- 
хоз 14май азелыно„КИМ “ 
колхоз 15 мае вазь ки- 
зёно валэс юосты кизёнзэс 
быдэстӥзы.

Колхозной агитатор‘ёс
Писеевской сельсоветысь 

Ильичлэн нимыныз нимам 
колхозысь кизён бордын 
ужась колхозникъёс пӧ- 
лын дышетйеьёс мылпоты- 
са агитационно-массовой 
уж нуо. Нячальной клас- 
сэн дышетйсь А. А . Хо- 
дырев бордгазет поттан 
бордын ужа. Агитаторъёс 
колхозшнс*ёслы пример‘ёс 
вылын, пыр-поч валэкто 
партилэсь но правитель- 
стволэсь колхозник‘ёслэн 
умой ужамзылы ватсаса 
тырон сярыоь постановле- 
ниез. Озьы ик „Вормись" 
колхозын но Мансурова но 
мукет дышетйсьёс колхоз- 
ник‘ёслы та постановлениез 
валэкто.

3. Сенников.

Колхозысь
бордгазет

Колхозъёслэн, учрежде- 
ниослэн, школаослэн но 
мукет организациослэн 
ужазы бордгазет бадӟым 
юрттйсен луэ. Бордгазетэз 
действенной карон понна 
со бордын уно ужаны ку- 
лэ. Сое санэ басьтыса, 
хотькуд бордгазетлы мате- 
риал ми туж  эскерыса лю- 
каськомы. Бордгазетын пӧ- 
яськем кылыз одйг но ме- 
даз луы . Материалмес ми 
лыдӟыны капчи карыны 
тыршиськомы. Алигес ми 
бордгазетмылэсь 8-тй но- 
мерзэ поттӥмы. Умой уж- 
ась колхозникъёслэсь 
опытсэс возьматэмен ӵош 
редколлегия быгатэмезъя 
шуккыны тыршиз ужлэсь 
дезорганизаторъёссэ, ло- 
дырьёсты, уже потамтэ 
колхозник‘ёсты. Кылся- 
рысь, нырысетй бри- 
гадаысь егит колхоз- 
ник‘ёс Е . Кузнецов но Е. 
Емельянов арня нунал 
шуыса 11 мае нуназе бере 
2 —3 час ортчыса гинэ ужа- 
ны мынйзы. Нош кызьы ке 
колхозлэн правлениез, 
озьы ик комсомолской 
организация крлхозной дис- 
циплинаез тйясьёслы но- 
кыӵе саклык ӧз вис’ялэ. 
Кузнецовен Емельяновез 
бодгазет туж  чурыт шук- 
кяз. Азьланьын сыӵе ужез 
ум лэсьтэ шуыса кыл сё- 
тйзы.

Л . Шудзи сельсоветысь 
„Красный Октябрь“

колхозлэн бордгазетэз- 
лэн редакторез 
П. Феофанов.

Паллянысен буре: „СОСР Н —169“ самочет*т^ч
командирез И. И. Черевичный, науччой группалэн 
начальникез Я  0 . Либин но кыкетй пилот М. Н. Ка- 
минский.

ТАОС-лэн фотохроникаез.

Вылй ш фотной э^спедиция Москвае берытсгиз
Март толэзе „СССР лэн островез вылэ. Та ос- 

Н —169“ еамолет И. И. тров выльгсен лобыса экс- 
Черевичпыйлэн управлени- педиция куиньпол дрейф'/
ез улсып Москваысь уйпал 
направлениен кошкиз. Но- 
восибирской островъёс 
пыр со лобӟиз Врангель-

тощой йӧос вылэ пукп ы- 
лйз. М мае самолет Мос- 
квае бепытскиз. Вылй ши- 
ротной экспециция быдэс- 
тэмып.

Колхоз
Азьмынйсь колхоз‘ёсын 

кизён азинлыко мы-
нэ. Колхозник‘ёс но
колхозницаос пӧлын пась- 
кыт вӧлмиз социалистичес- 
кой ӵошатскон. Гырисьёс 
но кизисьёс ужлэсь вылй 
образец‘ёс.сэ возьматыса 
ужало.

Сталинлэн нимыныз ни- 
мам колхозысь Пименова 
эш милемлы телефонэн 
ивортйз:
„Кизёнлэн кысык дырыз. 
Котькуд колхозник ас 
участоказ вылй показатель- 
ёс возьматыса ужа. Нокин- 
лэн бере кылемез уг поты. 
II бригадаысь Саланкин 
культивациыя нормазэ 175 
процентозь быдэс‘я, Салан- 
кина Анна 4 гектар интые 
6—6,5 гектар ус‘я, Пиме- 
нов Михаил кизёнын нор- 
мазэ 150 процентозь вут- 
тэ. I бригадаысь Яикулин 
Алексей 11 рад‘ем сеялкаен 
3,30 гектар интые киае 3,70 
гектар. ОвчинниковаЗоя но 
Матвеева Ксения ус‘янын 
нормазэс 120 процентозь 
быдэс‘яло.
Селькор С . Николаев гож- 

тэ:
„Лудзи-Шудзпнской сель- 

советысь „ 1 Май“ колхоз 
кизён‘я сельсоветын ны- 
рысь интыын мынэ. Кол- 
хозник‘ёс но колхозница-

бусыын
ос стахановской амал‘ёсын 
ужаса, нормазэс 1,5—2 нол 
мултэстыса быдэс‘яло. За- 
харов Николай кизёнын 
сменной заданизэ 140—150 
процентозь вуттэ.

Индюковской сельсовет- 
лэн председателез Неклю- 
дов эш го ж тэ :

„Майская борозда" кол- 
хоз массовой кизёнэ 10 
мае пыриськиз. Сеялкаос 
кык сменаен ужало. Ша- 
рычев Василий сменной 
заданизэ 140 процентозь 
быдэс‘я. Трегубов Михаил 
7 рад‘ем сеялкаен 2 гектар 
интые 3—3,5 гектар кизе. 
Кузнецов Александр гыро- 
нын нормазэ 160 процент- 
лы быдэс‘я.

Селькор Трофимова эш 
гожтэ:

„Искра социализма" кол- 
хозысь колхозник‘ёс Чер- 
ных Максим но Пушин 
Степан гыронын нормазэс 
120 процентлы быдэс’яло. 
Культивациын кык норма 
сёто Машковцева Антони- 
на, Давыдов Семен но Вищ- 
няков Федор. Колхозын 
звеноен уж организовать 
каремын. Колхозник‘ ёслэн 
ужамзылы ватсаса тырон 
сярысь постановление кол- 
хозник‘ёслэн общой собра- 
ниязы обсудить каре- 
мын“ .

Писеевской сельсоветысь 
„Выль кадр“ колхоз об- 
щественной пудо вордонлы 
бадӟым саклык вис‘я. Али 
отын типовой овчарник 
лэсьтон мынэ. Строитсль- 
ствоын 6 муртлэсь 1ЮСТ0ЯН-

Овчарник лэсьто
ной строительной бригада 
ужа. Строительной брига- 
ен колхозник Пчельников 
Василий кивалтэ, Та ну- 
нал‘ёсы овчарник вуттэ- 
мын луоз.

Яновлев.

Одесской пригородной районысь 2 номеро молоч- 
ной совхоз ю октон-калтонлы дасяськыны кутскиз.

Сельхозналог
Колхозникъёслэсь но 

единоличной хозяйствоос- 
лэсь сельскохозяйственной 
налог октон—бадӟым госу- 
дарственной уж . Соин со- 
лы азьвыл ик дасяськоно. 
Кылем арын луэм янгыш‘- 
ёс туэ выльысь медаз ни 

|луэ . Малков но Леонтьев 
налоговой агентъёс кылем 
арын „Выль кужым“ но 
„Уд^урт бубби“ колхоз‘- 
ёс‘я усадебной участокъ- 
ёслэсь но единоличникъ- 
ёслэсь доход‘ёссэс быдэсак 
лыдэ басьтытэк кельтйзы. 
Мало-Валожикьинской но 
Индюковской сельсовет'- 
ёсын налоген облагаться

Комбайнер Антон Кукла (азьпалысез) ас комбайнзэ 
ремонтировать каре; артэ—совхозлэч механикез А . А. 
Мардань — 1941 арын ВСХВ-лэн кандидатэз.

Ф. Погорелколэн фотоез. ТАСС-лэн фотохроникаез.

Быдзсъямез уг зскеро
лэсьтйсь плотникъёслэн но. 
Соос ӵукна туж  бер ужа- 
ны кутско, ужамысь 4 ча- 
сын ик дугдо ни. Ӧзьы ке 
лэсьтйд, склад толалтэлы 
но уз вуы.

Быдэсъямез нуналмысь 
эскерон сярысь X V II I  парт- 
конференцилэсь решенизэ 
колхозлэн кивалтӥсьёсыз 
вунэтӥллям яке чик уг 
тодо.

Максимов.

Толалтэ нюлэс корам ин- 
тыез али сайконо луэ. 
„20 лет Октября“ колхоз- 
лы 11 гектар вылын ню- 
лэсэз сайконо. Та уже ну- 
наллы быдэ 15 муртэ вис‘- 
яло. Нюлэскы дас мурт 
сяна мыныса уг вутты , 
соос но 5 нунал ӵоже кык 
гектар но ӧз сайке на. Со- 
ослэсь ужзэс эскерись 
ӧвӧл. Озьы ик у г  эскерись- 
кы ужзы колхозлы склад

Ужлэн качествоез понна нюръяськоно
МТС-лэн 2 номеро трак- 

торной бригадаысьтыз трак- 
торист Семенов агротехни- 
каез сӧрыса гыре. Семенов 
нырысь ик ужаны потэм 
бераз „Выль улон“ кол- 
хозын гыриз. Колхозлэн 
иравлениез вераз ке но со- 
лы, Семенов 3 гектар муз‘- 
емез ӵаб‘яса гинэ ветлйз; 
кусып келляса, мурдалаен 
22 сантимстр гыроно ке 
вал, со гыриз 8--10  санти- 
метр гинэ. Та  трак-

торной бригадалэн брига- 
дирез Пчельников нош 
„солы вераса-вераса визь- 
маны ӧз луы ни“ шуыса 
буйгатскыса улэ.

МТС-лэн директорезлы, 
агронохмезлы но мукет 
ужасьёсызлы жадёнэз ва- 
латэк тракторист‘ёсты 
д ы ш е т о  но ,  тырмым- 
т.э интыосты дыраз палэн- 
тон вылысь чик ӝегатскы- 
тэк ужрадъёс кутоно.

Т •

октон сярысь
ӧз каре сыӵе хозяйствоос, 
куд ёсызлэн куд-ог трудо- 
способной членъёссы кол- 
хозын ӧй вал. Мукет ин- 
тыосын но пудоос, рыноч- 
ной доход‘ёс налоген об- 
лагаться карытэк кыльы- 
лйзы.

Туэ но сыӵе уж ‘ёс медам 
луэ шуыса организациос 
но колхоз‘ёс налоговой 
агент’ёслы систематичес- 
ки юрттоно луо. Азьвыл 
ик учитывать кароно еди- 
ноличной хозяйствоослэсь 
доход’ёссэс, налоговой 
агент‘ёслы сельсовет‘ёслэсь 
хозяйственной книгаоссэс 
эскероно.

А. Беляков.

Утялтэлэ
нюлэСёсты

Нюлэсъёсын тылпуос 
кышкытэсь: уно нюлэсэз 
быдтэм сяна тылпуос адя- 
милэсь улон интызэ но 
ӵушкаса кушто, уно узыр- 
лыкез, ю нянез быдто. Со- 
ин ик нюлэскын тыл ласянь 
туж  сак луоно. Нюлэскын 
уг лэзиськы тамак кыскы- 
ны, кысымтэ чильым пум‘- 
ёсты куяны, тылскыны. 
Нюлэскын тыллэсь эске- 
риськыса улоно. Колхоз- 
никъё.с но колхозницаос! 
Утялтэлэ нюлэсъёсты тыл- 
лэсь — соин тй утялтоды 
улон ӟечлыкдэс! Асьтэ 
пушкын но колхозъёс кус- 
пын нюлэс утялтонъя до- 
говоръёс гожтэ.

Машковцев.

Кунян утись Баикова
Ильичл эн нимы ныз 

нимам к о л х о з ы с ь  
кунян утись М. С. Байкова 
ф е р м а ы н ужаны 
кутскемезлэсь азьло но 
котькыӵе колхоз ужын 
стахановской амалъёсын 
ужаз. Колхоз сое фермае 
ужаны басьтэм бере Бай- 
кова эш татын но пример 
возьматыса кунянъёсты 
уте. Али со 20 кунянъёсты 
утялтэ, ӝоген эшшо 5 ку- 
нянъёс вордскозы на. Ку- 
нянъёсты Байкова нуналлы 
быдэ шуныт вуэн миське, 
4 —5 пол нормаен сюдэ. 
Вань кунянъёс тазаесь, 
кык толэзь улэмъёсыз но 
центнерлэсь уно кыско.

3. Сенников.

Ваемъя расчет 
лэсьтэмын

„Удмурт бубби“ колхо- 
зын заемъя уполномочен- 
ной Н. И. Иванов куиньме- 
тй пятилеткалэн заемезъя 
тыронъёсты октонэз бы- 
дэстйз. Заемлы гожтскем 
колхозникъёсын расчет 
лэсьтэмын ни. Иванов эш 
бадӟым уж нуэ колхозник‘- 
ёс полын Зверевлэсь V II I 
сессиын лэсьтэм 1941 арлы 
государственной бюджет 
сярысь докладзэ валэктон 
удысын но.

А. К.

Ош кадь бӧксо
Можга урам кузя шатыр 

поттыса вал ворттэ. Кузё- 
ез кин ке тодмо мурт 
кадь? Кин ай со?

—Ма, асьме районысь 
у к ,—тодам лыктйз мы- 
нам.—„Комсомолец“ кол-
хозлэн председателез Ге- 
расимов со. Вӧзаз колхоз- 
лэн счетоводэз Васильев 
пуке. Кыксы ик тутьыр- 
миллям, „ко-о“ шуэмзы но 
уг луы ни, ош кадь бӧк- 
сыса улляло валзэс, быдэн 
тэльбуго кутыса кыскало 
гинэ.

Лавка вадьсы, дугдйзы. 
Васильев мырдэм таранта- 
сысь васькиз. Ӧжыт улыса 
со кияз кык ӝыны литр 
вуттйз ни. Отысен ик ӧы- 
дэн бекыртйзы соос. Пичи 
шапыксэ но ӧз ни кельтэ.

Озьы кизён вакыт кол- 
хозлэн кивалтйсьёсыз дыр- 
зэс ортчыто. Кононов.

Кызьы ву вылын уясь 
тылобурдоез будэтоно

Колхозъёсын тыметъёс; Птичник

Кизёнлы дасяськымтэлэн бервылыз
Ноку сеялкаен ужамтэ 

мурт И. Николаев бусые 
кизьыны мынэ. Тани со 
склад вадьсы вуиз ни. 
Отын кладовщик сылэ, 
синзэ сюбег карыса сеял- 
ка шоры учке. „Ма со 
сыӵе,—малпа со. — Кызьы 
кизьыны туртске со тупа- 
тымтэ сеялкаен“ .
^ Э й , дугды ай, — вазе 
кладовщик. — Кызьы кизёд 
тон таӵе. сеялкаен? — чи- 
ньыеныз возьматыса вера 
со Николаевлы.

--Ма, мон тодско ш ат?— 
ш уэ соиз.—Кизьыны мын 
шуизы но мынйсько тани.

кеби-Сеялкаез выльысь 
тэ нуо.

Та нуналэ Николаев 
ваньзэ ӧвӧлзэ куинь пуд 
ёрос сезьы кизиз.

„Активист“ колхозлэн 
председателез Пудов то- 
лалтэ дырысь „кизьыны 
дась ни мон“ шуыса улӥз. 
Али тодмо ни, кыӵе да- 
сяськем вылэм со кизёнлы. 
Усыос, герыос туж. ӧлсытэз 
гинэ уящны ярало. Кидыс 
уг тырмы.
Пудовлэн пельыз у г кылы, 

лэся, верамлы нокыӵе но 
у г кариськы со.

К. Краснов.

ЧУРКДОС
Районысьтымы колхозъ- 

ёсын туэ газогенераторной 
тракторъёс гыро. Соослы 
пу куасьтыны колхозъёс 
январь толэзе ик кутскы- 
ны кулэ вал. Уно колхоз*- 
ёсын нокыӵе ик ӧз карись- 
ке чуркаосты куасьтонлы. 
Соослы луыса табере трак- 
торъёс дугдылытэк ужа- 
яы уг ни быгато. „Ак- 
тивист" колхозын чуркаос 
ӧвӧлэн трактор гырыса ик 
ӧз вутты на. Куазь умой,

оволэн
трактор тупатэмын, озьы 
ке но, уг луы гырыны — 
чуркаос ӧвӧл. Сыӵе ик уж 
„Красное знамя“ колхозын 
но.

Сыӵе ужъёслы пум по- 
ноно. Чуркаослы луыса 
трактор ужатэк медаз сы- 
лы. Куд-ог колхозъёслэсь 
председательёссэс трактор*- 
ёслэн простойзы понна от- 
ветственность улэ кысконо.

Камашев.

лэсьтон ужлэн 
вӧлдэмез вувыл тылобур- 
доез вордонлы бадӟым лу- 

, онлыкъёс усьтэ. Хозяй- 
[стволэн та люкетэз кол- 
1 хозъёслы бадӟым доход 

сётоз.
Ӵӧжъёс но ӟазегъёс туж  

чаль будо. "Кы к толэзьем 
пекинской ӵӧжпиослэн сек- 
талазы, кылсярысь, 2—2,5 
килограммлы вуэ. Умой 
сюдэм ӵӧжлэн сйляз 40 
процент ёрос жиръёс луо, 
со сяна, со туж  питатель- 
ной. Пузамзы сярысь ке 
вераны, куд-ог выжыӵӧжъ- 
ёс ар ӵоже 200-лэсь трос 
пузало. Ӟазегъёс но ӵӧж‘- 
ёс но уно тылы но гон 
сёто.

Колхоз’ёслы бадӟым пай- 
да сётоз тыметъёсын ӵӧж‘- 
ёсты но карп‘ёсты ӵош 
будэтон.

Вувыл тылобурдоез вор- 
дыны кутскыку нырысь 
ик помещение шедьтыны 
кулэ. Та ужлы котькыӵе 
постройка яра., Пинал 
тылобурдоослэн улон ин-!; 
тызы пичи медам л у ы .' 
Помещение югыт, шуныт 
но кӧс луыны кулэ. 
Борддоръёсты ӝуйыано, 
муз‘емлы матысь кор‘ёсты 
сюен согоно, вӧлдэтсэ 
гордсюен зырано но вылаз 
луо яке сюй кисьтано.

Птичникъёс кӧс интыын 
луыны кулэ, тӧл‘ёс, ни- 
мысьтыз ик уйпалась, ме- 
дам йӧтэ.

азьпалыныз 
паськыт} лымшор пала мед сылоз.

5Со борддоре укноос озьы 
ӵогоно, чтобы укноос вис- 
кысь борддор‘ёслэн пло- 
щадьзы выжлэн площа- 
дезлэсь тямыспол пичи 
мед луоз. Птичникын вен- 
тиляция лэсьтон понна 
укноос вискы яке укноос- 
лэн йылйязы пушпалаз 
усьяськись рамаос лэсьто. 
Рамаос кык полэс марля- 
ен яке мешковинаен ӵок- 
тасько. Берпалтйз рамаос- 
ты пулэн плотно ӵоктаны 
кулэ.

Ӟазегпиосты но ӵӧжпиосты 
коттэм пызен но кылем- 
мылем‘ёсын сюдо. Соосты 
озьы ик сюдоно пыргытэм 
ю тысен, корнеплод‘ёсын, 
пӧзьтэн картофкаен, вылзэ 
басьтэм йӧлын. Соослэн 
азьысьтызы медам бырылы 
вандылэм вож турын. Со- 
ку иаласькем ӟазегпиослы 
но ӵӧл{Пиослы вандылэм 
клевер куар но кешер 
сётъяно. Нимаз сюдон‘ -

азьын котьку ик минераль- 
ной сионъёс луыны кулэ: 
бур, пыргытэм эгыр, изэм 
куальым.

Птичникын но со коты- 
рын чылкыт луыны кулэ. 
Тусьёсты нуналмысь мись- 
коно но шундыя куасьтоно. 
Начар ӟазегпиосты но ӵӧж- 

пиосты нимаз клеткае 
вис‘яса сюдоно.

3—5 нунал улэм беразы 
к ы р е  л э з ь я н о * .  
Нырысь соосты кырын 
10—20 минут гинэ возёно,, 
собере кемагес но кемагес.

Толэзь улэм ӟазегпиосты 
но ӵӧжпиосты тымет вылэ 
но лэзьыны луэ ни. Соос- 
ты урод куазьлэсь утял- 
тон повна ярдуре лапег 
навес‘ёс лэсьтоно. Тылы 
но бурд ке потӥз с о о с 
уй но нунал ву вылын- 
улыны кутскозы.

Ӟазегпиосты но ӵӧжпиос- 
ты весь чакласа улоно, 
медаз начарме шуыса. Со- 
осты ву вылэ сяна, возь 
вылэно лэзьяно. Ӟазегпиос- 
ты нимысьтыз ик вуж бу- 
сыосын возёно, зябь улэ 
гыремлэсь азьвыл.

СеДьхоз. наукаослэш
ёсын ӟазегпиос но ӵӧшпиос 5 кандидатсы С. Сметнев.

